
ᒫᕐᓯ 21, 2005             File No. 03MN107 
 
Mr. Craig Goodings 
Environmental Manager 
Cumberland Resources 
#950 One Bentall Centre 
Box 72, 505 Burrard Street 
Vancouver, BC V7X 1M4 
 
ᖃᕆᑕᐅᔭᒃᑯᑦ: cgoodings@cumberlandresources.com 
 
ᐱᔾᔪᑦ:  ᐅᕗᖓᖓᔪᒧᑦ Meadowbank-ᒥ ᒎᓗᓂᒃ ᐱᓕᕆᕕᒃᓴᖅ 
 
ᑐᕌᖅᑐᖅ ᒥᓯᑕ ᒍᑎᖕᓯᒧᑦ: 
 
ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᓇᓗᓇᐃᖅᓯᖕᒪᑕ ᐱᓯᒪᔭᒥᓐᓂᒃ ᑎᑎᖃᓂᒃ ᐅᕙᓂ ᐅᓪᓗᖓ ᒫᕐᓯ March 18, 
2005-ᒥ, ᐱᔾᔪᑎᖃᔪᔪᑦ ᐱᐅᕈᐊᕆ 24, 2005 ᓴᕿᐅᒪᓂᖃᔪᔪᓂᒃ ᐱᕙᓪᓕᐊᔪᑎᒍᑦ ᑐᓴᒐᒃᓴᖅᑎᒍᑦ 
ᐊᓯᕈᕈᑕᐅᓂᐊᖏᓐᓂᕋᐃᔪᓂᒃ ᐅᕗᖓᖓᔪᒧᑦ Meadowbank-ᒥ ᒎᓗᓕᕆᕕᒃᓴᒥᒃ.   
 
ᔭᓐᓄᐊᕆ 17, 2005-ᒥ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᓇᑦᓯᐅᔾᔨᔪᖕᒪᑕ ᑎᑎᖃᓂᒃ ᐅᑯᓄᖓᖓᔪᒧᑦ 
Meadowbank-ᒧᑦ ᑐᓴᒐᒃᓴᓂᒃ ᐱᔪᐃᓐᓇᐅᖃᑕᐅᔭᕆᐊᓕᖕᓄᑦ ᐃᓚᐅᔪᓄᑦ ᐊᑎᖃᖃᑕᐅᔪᑦ ᖃᐃᖁᔭᐅᑎᓪᓗᒋᑦ 
ᐅᖃᕈᓐᓇᖅᓯᖁᔭᐅᓪᓗᑎᒃ ᐅᖃᐅᓯᒃᓴᖃᕝᕕᖕᒥᒍᑦ ᐅᑯᓄᖓᖓᔪᓄᑦ ᓈᒻᒪᓈᕈᓈᕐᓂᐊᖅᓯᒪᔪᓂᒃ ᐊᑑᑕᐅᔪᒃᓴᒫᓄᑦ ᐅᑯᐊ  
Cumberland-ᑯᑦ ᐋᕿᒃᓯᒪᔭᖏᓐᓂᒃ ᓯᕗᓪᓕᖅᓯᐅᑎᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᓐᓂᒃ ᐋᕿᒃᓯᒪᔭᖏᑦᑎᒍᑦ. 
ᐊᓱᐃᓪᓛᒃ ᑕᐃᒪᐃᑦᑕᕐᒪᑕ, ᐃᓚᐅᔪᒪᔪᑦ ᓇᓗᓇᐃᕆᖁᔭᐅᔪᖕᒪᑕ ᐊᑑᑎᓂᐊᖏᑦᑐᓂᒃ ᓯᕗᓪᓕᖅᓯᐅᑎᑎᒍᑦ 
ᐊᓪᓚᒃᓯᒪᔪᓂᒃ ᐊᕙᑎᓕᕆᓂᕐᒨᖓᔪᑦ ᑐᑭᖏᓐᓂᒃ ᐱᔾᔪᑎᓕᖕᓂᒃ ᖃᓄᖅ ᐊᑑᑕᐅᖁᔭᓂᒃ ᑐᑭᓕᐅᕆᓗᑎᒃ ᐃᓚᖏᑦᑎᒍᑦ 
ᐋᕿᒃᓯᒪᔭᖏᓐᓂᒃ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑭᖑᓪᓕᐹᖅᓯᐅᑎᑦ ᐊᑑᑕᐅᓂᐊᖅᑐᑦ ᒪᓕᒃᑕᐅᓗᑎᒃ 
ᐅᖃᐅᓯᓕᐅᖅᓯᒪᔪᑎᒍᑦ ᐅᕙᓂ ᐱᔾᔪᑕᐅᔪᔪᑦ ᐱᐅᕈᐊᕆ 20, 2004-ᒥ. 
 
ᒫᕐᓯ 3, 2005-ᒥ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐱᔪᖕᒪᑕ ᐅᖃᐅᓯᒃᓴᓂᒃ ᐅᑯᓇᖓᑦ ᐃᓄᓕᕆᔨᑐᖃᒃᑯᓐᓂᒃ, 
ᑲᓇᑕᐅᑉ ᐊᕙᑎᓕᕆᔨᒃᑯᖏᓐᓂᒃ, ᐃᖃᓗᓕᕆᔨᒃᑯᓐᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ, ᓄᓇᕗᑦ ᒐᕙᒪᒃᑯᖏᑦᑕ 
ᐊᕙᑎᓕᕆᔨᒃᑯᖏᓐᓂᒃ, ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓂᒃ ᐊᒻᒪᓗ ᐃᖏᕐᕋᔪᓕᕆᔨᑯᖏᓐᓂᒃ, ᑲᓇᑕᒥ 
ᓄᓇᒥᐅᑕᖏᓐᓇᖅᑐᓕᕆᔨᒃᑯᓐᓂᒃ, ᑲᓇᑕᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᖏᓐᓂᒃ; Athabasca Denesuline-ᑯᑦ 
ᐋᔩᖅᑎᖏᓐᓂᒃ ᐊᒻᒪᓗ Manitoba-ᒥ Denesuline-ᑯᓐᓂᒃ (ᐱᔭᐅᔪᔪᑦ ᒫᕐᓯ 14, 2005-ᒥ). ᑕᒪᒃᑯᐊ ᐱᔭᐅᔪᔪᑦ 
ᐋᕿᒃᓯᒪᔭᐅᓕᖅᑐᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑎᒃᑯᕕᖁᑎᖏᓐᓂ ᑭᒃᑯᓕᒫᑦ ᓈᓴᐅᑎᓕᒃᑎᒍᑦ 
ᐋᕿᒃᓯᒪᔭᕆᐊᖃᖃᑦᑕᕐᒪᑕ ᐃᓚᐅᔪᑦ ᐊᑎᖏᑦ ᑭᒃᑯᓕᒫᓂᑦ ᐱᔪᑦ ᐊᒻᒪᓗ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ 
ᑎᑎᖃᒃᑯᕕᐊᒍᑦ ᖃᕆᑕᐅᔭᒃᑯᑦ ᐊᑐᐃᓐᓇᐅᕕᐊᒍᑦ ᐅᕙᓂ: http://ftp.nunavut.ca/nirb/Reviews/03MN107-
%20Meadowbank%20Gold%20Mine/Project%20Documents/02%20-
%20onwards%20(Public%20Registry%20Documents)/. 
 
ᕿᒥᕐᕈᓪᓗᒋᑦ ᑎᑎᕋᕆᐊᖓᖅᓯᒪᔭᑦ ᑐᑭᖏᑦ ᐊᕙᑎᓕᕆᔾᔪᑎᓅᖓᔪᑦ ᐊᒻᒪᓗ ᑕᒪᒃᑯᓄᖓᖓᔪᑦ ᐱᔾᔪᑕᐅᓂᖏᑦ 
ᖃᓄᖅᑑᕈᑎᒃᓴᖏᑦ ᐃᓚᐅᔪᑦ ᓴᕿᖅᑕᖏᑦᑎᒍᑦ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐅᔾᔨᖅᑐᕈᑎᖃᓐᓂᐊᖅᑐᑦ 

ᑭᖑᕐᖓᒍᑦ ᓱᖁᐃᔭᐃᓗᑎᒃ ᓈᒻᒪᓈᕈᒫᕐᓂᐊᖅᓯᒪᒍᑕᐅᔪᓂᒃ ᕿᒥᕐᕈᓗᑎᒃ ᓴᕿᐅᒪᔪᑦ ᐃᓚᒋᓕᐅᑎᓯᒪᔪᓂᒃ ᑎᑎᖃᓂ. 
ᐊᑑᑎᓂᐊᕈᒪᔭᖏᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓈᒻᒪᓈᕈᒫᕐᓂᐊᕈᑕᐅᓯᒪᔪᑦ ᕿᒥᕐᕈᓗᒋᑦ ᑐᑭᖏᑦ 
ᐱᔾᔪᑎᖃᓚᖓᔾᔭᖏᒻᒪᑕ ᕿᒥᕐᕈᓗᑎᒃ ᖃᓄᐃᑦᑑᓂᖏᓐᓂᒃ ᑐᓴᒐᒃᓴᑦ, ᑭᓯᐊᓂ ᑕᒡᕙᐅᔪᓂᒃ ᐅᕝᕙᓗᑭᐊᖅ ᓱᓕ 
ᑭᖑᕐᓂᐅᔪᓂᒃ ᐋᕿᒃᓯᒪᔪᔭᖏᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑎᑎᖃᖏᑦᑎᒍᑦ ᐱᔪᐃᓐᓇᐅᖃᑕᐅᔭᕆᐊᓕᖕᓄᑦ 
ᐊᑎᖃᖃᑕᐅᔪᓄᑦ ᐅᕙᓂ ᔭᓐᓄᐊᕆ 17, 2005-ᒥ. 
 
ᓴᕿᔪᔪᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓈᒻᒪᓈᕈᒫᕐᓂᐊᖅᓯᒪᔪᑦ ᑐᑭᖏᑦ ᕿᒥᕐᕈᓪᓗᒋᑦ ᐅᖃᖅᓯᒪᔪᑦ ᐅᕙᓂ 
ᑎᑎᕋᕆᐊᖓᖅᓯᒪᔭᓂ ᑐᖏᓐᓂᒃ ᐊᕙᑎᓕᕆᔾᔪᑏᑦ ᖃᓄᐃᑐᐃᓐᓇᖅ ᐱᔾᔪᑕᐅᔪᑦ ᐋᕿᒃᓯᒪᖕᒪᑕ ᒪᓕᒃᓱᑎᒃ 
ᐊᑑᑕᐅᔪᒫᕐᓂᐊᖅᓯᒪᔪᔪᓂᒃ ᐅᖃᐅᓯᓕᐅᖅᓯᒪᔪᑎᒍᑦ ᐊᑑᑕᐅᖁᔭᖅᑎᒍᑦ ᒪᓕᒃᓱᑎᒃ, ᐃᒫᒃ ᑐᖏᓖᑦ 
ᑎᑎᕋᕆᐊᖓᖅᓯᒪᔭᑦ ᑐᑭᖏᑦ ᐊᕙᑎᓕᕆᔾᔪᑎᑦ ᐊᒥᓱᐊᓗᖕᓂᒃ ᐱᑕᖃᒻᒪᑕ ᑭᓯᒥᓕ ᑭᖑᕐᓂᐅᖕᒪᑕ ᐊᑕᖏᖏᒻᒪᑕ 
ᐊᑑᑕᐅᖁᔭᐅᓯᒪᔪᑦ ᒪᓕᒃᑕᐅᓗᑎᒃ. ᓱᓕ, ᑭᖑᕐᓂᖅᑕᖃᒻᒪᑕ ᐱᑕᖃᕆᐊᓖᑦ ᐊᑐᐃᓐᓇᐅᔭᕆᐊᓖᑦ ᓯᕗᕐᖓᒍᑦ 
ᐱᓕᕆᔾᔪᑎᑦ ᑲᑎᒪᔾᔪᑕᐅᓕᖅᐸᑕ ᐱᖁᔭᕐᑎᒍᑦ ᕿᒥᕐᕈᒍᑏᑦ ᐱᔾᔪᑎᓖᑦ ᐱᓕᕆᕕᒃᓴᒥᒃ. ᓄᓇᕗᑦ ᐊᕙᑎᓕᕆᔩᑦ 
ᑲᑎᒪᔨᖏᑦ ᐃᓕᑦᓯᓐᓂᒃ ᐱᕕᒃᓴᖃᑦᑎᑦᓯᒍᒪᖕᒪᑕ ᓇᓪᓕᐊᓐᓂᒃ ᑭᖑᕐᓂᕐᓂᒃ ᐊᒻᒪᓗ ᑕᒪᒃᑯᐊ ᑲᑎᒪᔩᑦ ᕿᓚᒥᒃᑯᑦ 
ᑭᐅᔾᔪᑎᒋᓚᐅᕐᒪᒋᑦ ᑎᑎᖃᓯᓐᓂᒃ ᐱᓇᓱᐊᕈᓯᒋᓚᐅᖅᑕᑎᓐᓂ ᐅᓪᓗᑐᐃᓐᓇᐅᑎᓪᓗᒍ. 
 
ᓇᓪᓕᐊᒃ ᑭᖑᕐᓂᖅ ᓇᓗᓇᐃᖅᓯᒪᔭᖏᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑎᑎᖅᓯᒪᔭᖏᑦ ᐅᑯᓇᓂ 
ᐃᓚᒋᓕᐅᑎᓯᒪᔪᓂ ᑎᑎᖃᑎᒍᑦ ᑐᑭᖏᓐᓂ. ᐃᓚᖏᓐᓂ ᑎᑎᖅᓯᒪᔭᖏᑦ ᐅᔾᔨᓇᖅᓱᑎᒃ ᑕᖅᓴᓖᑦ ᐊᐅᐸᖅᑐᒥᒃ 
ᑲᑎᒪᔩᑦ ᐃᓚᒋᓕᐅᑎᓯᒪᖏᑕᖏᑦ ᐃᓱᒪᒋᔭᒥᒍᑦ ᐊᑑᑕᐅᖁᔭᐅᓯᒪᔪᑎᒍᑦ ᒪᓕᒃᑕᐅᖁᔭᑦ ᐅᖃᐅᓯᓕᐅᖅᓯᒪᔪᑎᒍᑦ. 
ᑭᖑᕐᓂᐅᖕᒪᑕ ᑭᓯᐊᓂ ᑎᑎᖅᓯᒪᔭᖏᑦ ᑕᖅᓴᓖᑦ ᖁᖅᓱᖅᑐᓂᒃ ᑖᒃᑯᐊ ᓇᓗᓇᐃᔭᖅᓯᒪᑦᓯᐊᖁᔭᖏᑦ ᖃᓄᖅ 
ᐊᑑᑕᐅᖁᔭᐅᓂᖏᑦ ᐅᖃᐅᓯᒃᓴᖃᕝᕕᒃᑎᒍᑦ. ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᑎᓕᓯᔪᑦ ᐅᑯᐊ Cumberland-ᑯᑦ 
ᑭᐅᖁᓪᓗᒋᑦ ᑕᒪᒃᑮᓐᓂᒃ ᑎᑎᖅᓯᒪᔪᖅᑕᓕᖕᓂᒃ ᑕᐅᑦᑐᓕᖕᓂᒃ ᐊᐅᐸᖅᑐᒥ ᐊᒻᒪᓗ ᖁᖅᓱᖅᑕᒥ ᑭᖑᕐᓂᖅᑕᓖᑦ. 
 
ᐊᒻᒪᓗ ᐃᓚᒋᓕᐅᑎᓗᒋᑦ, ᑲᑎᒪᔩᑦ ᐃᓱᒫᓗᒋᔭᖃᕝᕕᖃᒻᒪᑕ ᕿᒥᕐᕈᔭᐅᒐᔭᖅᑐᓂᒃ ᑭᖑᕐᓂᖅᑕᓕᖕᓂᒃ 
ᐊᕙᑎᓕᕆᔾᔪᑎᓅᖓᔪᑦ ᑐᓂᔭᐅᓕᖅᐸᑕ ᐃᓚᐅᔪᓄᑦ ᑮᐅᔭᐅᔪᒫᕐᓂᐊᖅᑎᓪᓗᒋᑦ ᖃᓄᑐᐃᓐᓇᖅ ᐱᔾᔪᑕᐅᔪᓅᖓᔪᑦ 
ᖃᓄᖅ ᐊᑑᑕᐅᓂᖃᕈᓐᓇᕋᔭᕐᒪᖔᑕ ᐱᔾᔪᑕᐅᑎᓪᓗᒋᑦ ᖃᐅᔨᓴᕈᑏᑦ ᓱᖁᐃᔭᐃᔾᔪᑏᑦ ᓯᕗᕐᖓᒍᑦ ᐊᒻᒪᓗ ᑭᖑᕐᓃᑦ 
ᓇᓗᓇᐃᔭᖅᓯᒪᔭᐅᔭᕇᕆᐊᖃᒻᒪᑕ ᐱᔾᔪᑕᐅᑎᓪᓗᒋᑦ ᐊᑑᑕᐅᔪᒫᕐᓂᐊᖅᓯᒪᔪᑦ ᓈᒻᒪᓈᕈᒪᕐᓂᐊᖅᓯᒪᓂᖏᑦ 
ᕿᒥᕐᕈᒍᑎᒃᑯᑦ. ᐊᓱᐃᓪᓛᒃ, ᑲᑎᒪᔩᑦ ᐊᑑᑎᑦᓯᓪᓚᕆᖁᔭᖏᑦ Cumberland-ᑯᑦ ᒫᓐᓇ ᑐᓂᓯᓗᑎᒃ ᐊᑕᐅᓯᐅᓕᖓᔪᒥᒃ 
ᐊᒻᒪᓗ ᑐᑭᓕᐅᖅᓯᒪᔪᓂᒃ ᐋᕿᒋᐊᖅᓯᒪᓂᓕᖕᓂᒃ ᓯᕗᓪᓕᐹᖅᓯᐅᑎᒃᑯᑦ ᑐᑭᖏᓐᓂᒃ ᐊᕙᑎᓕᕆᔾᔪᑎᖏᑦ 
ᐃᓚᖃᑦᑎᓪᓗᒋᑦ ᐱᔭᕇᖅᓯᒪᔪᓂᒃ ᐅᓂᒃᑳᖅᑐᓂᒃ ᖃᓄᐃᑦᑑᓂᖏᓐᓂᒃ ᐱᔾᔪᑎᓕᖕᓂᒃ ᖃᖓᓕᒫᖅ ᐊᕐᕌᒍᓗᒃᑖᖅ 
ᐊᖁᑕᐅᕙᖕᓂᐊᖅᑐᓂᒃ ᐊᒻᒪᓗ ᐊᒃᑐᐊᓂᖃᕝᕕᒋᓂᐊᖅᑕᖏᓐᓂᒃ. 
 
ᐊᓱᐃᓪᓛᒃ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᔪᒪᔭᖏᑦ ᐋᕿᒃᓯᒪᓕᖅᐸᒋᑦ Cumberland-ᑯᓐᓂᒃ ᓈᒻᒪᓂᖅᓴᑦ 
ᐅᔾᔨᑐᑦᓯᐊᖅᓯᒪᓕᖅᐸᑕ ᐱᔾᔪᑎᓖᑦ ᐱᓕᕆᐊᒃᓴᖃᕝᕕᐅᔪᒪᔪᒨᖓᔪᓂᒃ ᐊᓯᕈᖅᑎᕆᐊᓖᑦ (ᐱᓗᐊᖅᑐᒥᒃ ᐊᖁᒻᒨᖓᔪᒥᒃ), 
ᐊᒻᒪᓗ ᐋᕿᒋᐊᖅᓯᒪᔭᐅᓗᑎᒃ ᑎᑎᕋᕆᐊᖓᖅᓯᒪᔭᑦ ᑐᑭᖏᑦ ᐊᕙᑎᓕᕆᔾᔪᑏᑦ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 
ᑲᔪᓯᑎᑦᓯᓂᐊᕐᒪᑕ ᑲᑎᒪᔾᔪᑎᒃᓴᓂᒃ ᐱᓕᕆᔾᔪᑎᒃᓂ ᐱᖁᔭᕐᑎᒍᑦ ᕿᒥᕐᕈᒍᑕᐅᓂᐊᖅᑐᓂᒃ.   
 
ᑕᒪᒃᑯᓄᖓᖓᔪᑦ ᐋᕿᒃᓯᒪᑦᓯᐊᖁᓪᓗᒋᑦ ᐊᑑᑕᐅᓚᖓᓚᐅᖅᓯᒪᔪᑎᒍᑦ ᐅᓪᓗᖏᑦ ᓯᕗᓪᓕᖅᓯᐅᑦ ᑲᑎᒪᑎᑦᓯᒍᑦ 
ᑭᒃᑯᓕᒫᓂᒃ ᐱᓇᓱᐊᕈᓯᖓᓂ ᒪᐃ 9, 2005-ᒥ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᖃᓄᖅᑑᕈᑎᖃᖅᓯᒪᓕᕐᒪᑕ 
ᓅᑦᓯᓯᒪᓪᓗᑎᒃ ᐱᕕᒃᓴᖃᕝᕕᐅᓂᐊᖅᑐᒥᒃ ᑭᒡᓕᒋᔭᐅᓗᓂ ᐅᖃᐅᓯᒃᓴᓂᒃ ᐱᓕᕆᔾᔪᑎᒃᓴᓕᕆᔪᓂᒃ ᐱᔭᐅᒋᐊᓕᖕᓂᒃ 
ᐃᓚᐅᔪᓂᒃ ᑎᑭᓪᓗᒍ ᒪᐃ 2, 2005-ᒧᑦ. ᑕᒪᓐᓇ ᐊᑑᑎᓂᐊᖅᐸᑦ ᑎᑭᐅᑎᕕᐅᔪᒪᔪᖅ, ᓄᓇᕗᑦ ᐊᕙᑎᓕᕆᔩᑦ 
ᑲᑎᒪᔨᖏᑦ, ᐱᓯᒪᒍᒪᔪᑦ ᐅᑯᐊ Cumberland-ᑯᑦ ᑐᓂᓯᒪᒋᐊᓕᖏᓐᓂᒃ ᑭᖑᕐᖓᒎᖏᑦᑐᖅ ᐄᐳᕈ 4, 2005-ᒥ. 
ᐅᔾᔨᓇᖅᑐᑦ ᑕᒪᒃᑯᐊ, ᐱᕕᒃᓴᖃᕝᕕᐅᒋᐊᓖᑦ ᒪᑯᓄᖓᖓᔪᓄᑦ ᐱᓕᕆᔾᔪᑎᓂᒃ ᐱᖁᔭᖅᑎᒍᑦ ᕿᒥᕐᕈᕕᒃᓴᖅ ᐊᒻᒪᓗ 
ᑲᑎᒪᑎᑦᓯᕕᒃᓴᖅ ᓯᕗᓪᓕᖅᓯᐅᒻᒥᒃ ᖃᐃᓯᒪᑎᓪᓗᒋᑦ ᓄᓇᓕᖕᓂᒃ ᑭᒃᑯᓕᒫᑦ ᓈᓚᒋᐊᖅᓯᒪᓐᓇᐅᑎᓪᓗᒍ ᐅᓪᓗᖏᑦ 
ᐋᕿᒃᓯᒪᒋᐊᖃᒻᒪᑕ ᐊᑑᑕᐅᔪᒫᕐᓂᐊᖅᑐᑦ ᐅᑯᓄᖓᖓᔪᓄᑦ Cumberland-ᑯᓐᓄᑦ ᓈᒻᒪᓈᖅᓯᒪᔭᕆᐊᓖᑦ 
ᐊᑑᑎᒋᐊᓕᖏᑦ ᑐᒃᓯᕋᖅᑕᑦ ᑐᑭᓕᐅᖅᓯᒪᔭᑦ ᐅᕙᓂ ᑎᑎᖃᑎᒍᑦ. ᐊᒻᒪᓗ ᐊᑕᐅᑦᓯᒃᑯᑦ, ᑲᑎᒪᔩᑦ ᐱᓯᒪᒋᐊᓖᑦ 

ᑕᒪᐃᓐᓂᒃ ᐃᓚᐅᔪᓕᒫᓂᒃ ᑲᔪᓯᓂᖃᕆᐊᖃᒻᒪᑕ ᐱᔾᔪᑕᐅᓂᐊᖅᑐᑦ ᑲᑎᒪᔾᔪᑎᒃᓴᑦ ᐱᓕᕆᔾᔪᑎᓕᕆᓂᕐᒧᑦ ᐱᖁᔭᖅᑎᒍᑦ 
ᕿᒥᕐᕈᓐᓇᖅ ᐊᑑᑎᓕᖅᐸᑦ ᐊᒻᒪᓗ ᖃᐅᔨᒪᑎᑦᓯᒋᐊᖃᒻᒪᑕ ᐃᓚᐅᓂᐊᖅᑐᓂᒃ ᐅᑯᓂᖓ ᐱᔾᔪᑎᓕᖕᓂᒃ ᐊᔾᔨᖏᓐᓂᒃ 
ᓇᓕᖃᖏᑦᑕ ᐅᑯᑎᒎᓇ ᑎᑎᖃᑎᒍᑦ ᐃᓚᒋᓕᐅᑎᓂᐊᖅᑐᓂᒃ. 
 
ᐱᔾᔪᑎᓕᒃ ᐊᒡᒋᖅᑐᓂᒃ ᐅᕙᓂ ᐄᐳᕈ 4, 2005-ᒥ ᑐᓂᓯᒪᒋᐊᓕᓯ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐱᓯᒪᒋᐊᓖᑦ 
ᐊᓪᓚᒃᓯᒪᔪᓂᒃ ᒫᓂᕿᔪᓂᒃ ᐱᖓᓲᓕᖓᔪᓂᒃ ᓇᓕᖃᖃᑎᒌᓂᒃ ᐊᒻᒪᓗ ᒪᕐᕉᓐᓂᒃ ᖃᕆᑕᐅᔭᒃᑯᑦ ᓇᓕᖃᖏᑦᑕ 
ᐊᔾᔨᖏᓐᓂᒃ ᑕᒪᐃᑕ ᐊᓪᓚᒃᓯᒪᔭᐅᓗᑎᒃ ᐱᒋᐊᓕᖏᑦ ᐃᖃᓗᒃᑑᑦᑎᐊᒥ ᑎᑎᕋᖅᕕᐊᓐᓄᑦ ᐅᕙᓂ ᐄᐳᕈ 4, 2005-ᒥ 
ᐃᓱᓕᕝᕕᖃᓪᓗᓂ ᐅᓪᓗᖓ. ᐊᑐᐃᓐᓇᐅᑎᑦᓯᒋᐊᖃᓐᓂᐊᖅᑐᓯ ᓇᓕᖃᖏᑦᑕ ᐊᔾᔨᖏᓐᓂᒃ ᐃᓚᐅᓂᐊᖅᑐᓕᒫᓄᑦ 
ᐊᑎᖃᖃᑕᐅᔪᓄᑦ ᐊᒻᒪᓗ ᐱᓯᒪᒋᐊᓕᖏᑦ ᐅᕙᓂ ᐄᐳᕈ 4, 2005-ᒥ ᐃᓱᓕᕝᕕᖃᓪᓗᓂᑦᑕᐅᖅ ᑕᐃᒪᓐᓇ. 
 
ᓂᕆᐅᓐᓂᖃᑦᓯᐊᖅᐳᒍᑦ ᐅᑯᓇᖓᑦ Cumberland-ᑯᓐᓂᒃ ᓈᒻᒪᓈᖅᓯᒪᔪᓂᒃ ᖁᓛᓃᑦᑐᓂᒃ ᐱᓂᐊᕐᒪᑕ, ᓄᓇᕗᑦ 
ᐊᕙᑎᓕᕆᔩᑦ ᑲᑎᒪᔨᖏᑦ ᐋᕿᒃᓯᒪᑦᓯᓯᓐᓇᕋᓱᐊᖅᑐᑦ ᑲᑎᒪᕕᒃᓴᒥᒃ ᐱᓕᕆᔾᔪᑎᓕᕆᓂᕐᒧᑦ ᐱᖁᔭᕐᑎᒍᑦ ᑲᖏᖠᓂᕐᒥ 
ᒪᐃ 5 ᐊᒻᒪᓗ 6-ᒥ, ᑭᖑᕐᖓᒍᑦ ᓯᕗᓪᓕᖅᓯᐅᑎᒃᑯᑦ ᓈᓚᒋᐊᖅᓯᒪᓐᓇᐅᑎᓪᓗᒍ ᑲᑎᒪᓐᓇᐅᓛᕐᒪᑦ ᓄᓇᓕᖕᓂ 
ᑲᖏᖠᓂᕐᒥ, ᖃᒪᓂᖅᑐᐊᒥ, ᐃᒡᓗᓕᒑᕐᔪᖕᒥᓗ ᐱᓇᓱᐊᕈᓯᖓᓂ ᒪᐃ 9, 2005-ᒥ. 
 
ᐅᑯᐊ ᐃᒫᒃ ᐱᖕᒪᑕ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᐊᔾᔨᖏᓐᓂᒃ ᐋᖀᒻᒪᑕ ᓄᓇᕗᑦ ᐸᕐᓇᐃᔩᑦ ᑎᑎᖃᑎᒍᑦ 
ᐅᕘᓇ ᐱᔪᓐᓇᖅᓯᕕᖃᓐᓂᐊᕐᒪᑕ ᖃᓄᖅᑑᕈᑎᒃᓴᓂᒃ ᐅᕝᕙᓗᑭᐊᖅ ᐊᓯᕈᖅᑎᓂᐊᖏᒻᒪᑕ ᐱᓕᕆᐊᒃᓴᒥᒃ ᑐᒃᓯᕋᐅᑏᑦ 
ᐊᓯᕈᓐᓂᖅᐸᑕ ᖃᓄᑐᐃᓐᓇᖅ ᓄᓇᕗᑦ ᐸᕐᓇᐃᔨᒃᑯᑦ ᐊᑑᑕᐅᖁᔭᓯᒪᔭᖏᑦ ᓈᒻᒪᓈᕈᒫᕐᓂᐊᖅᓯᒪᔪᑎᒍᑦ ᐅᔾᔨᖅᑐᕈᑏᑦ. 
ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ,  ᖃᖓᓕᒫᖅ ᖃᓄᑐᐃᓐᓇᓕᒫᑦᓯᐊᕐᓗ ᓇᑦᓯᐅᔾᔨᖃᑦᑕᕐᒪᑕ ᐅᑯᐊ ᑐᓴᒐᒃᓴᖏᓐᓂᒃ 
ᓄᓇᕗᑦᒥ ᐸᕐᓇᐃᔩᑦ ᐊᑑᑕᐅᖁᕙᒃᑕᖏᓐᓂᒃ ᐱᖁᔭᖅᑎᒍᑦ, ᑕᐃᒪᐃᒻᒪᑦ, ᑕᒪᒃᑯᓄᖓᖓᔪᑦ ᐱᔾᔪᑕᐅᑎᓪᓗᒋᑦ, ᓄᓇᕗᑦ 
ᐊᕙᑎᓕᕆᔩᑦ ᑲᑎᒪᔨᖏᑦᑕ, ᐃᓚᒋᓕᐅᑎᓐᓂᖏᑦᑕᖏᑦ ᑎᑎᕋᖅᓯᒪᔪᑎᒍᑦ ᑐᓴᒐᒃᓴᑦ ᑐᒃᓯᕋᕈᑕᐅᓯᒪᔪᑦ ᐊᓯᕈᕈᑎᖏᑦ, 
ᑎᓕᓯᒋᐊᕈᒪᔪᑦ Cumberland-ᑯᓐᓂᒃ ᐅᖃᖃᑎᖃᖁᔨᓪᓗᑎᒃ ᓄᓇᕗᑦᒥ ᐸᕐᓇᐃᔨᑯᓐᓂᒃ ᕿᓚᒥᒃᑯᑦ ᐅᑯᓄᖓᖓᔪᑦ 
ᐱᔾᔪᑕᐅᓗᑎᒃ. ᐃᓱᒪᒋᔭᖏᑦ ᓄᓇᕗᑦᒥ ᐸᕐᓇᐃᔩᑦ ᐊᓯᕈᖅᓯᒪᒍᒪᒃᐸᒋᑦ ᐱᔾᔪᑕᐅᔪᑦ ᐱᓕᕆᐊᒃᓴᒨᖓᔪᑦ ᑐᒃᓯᕌᑦ 
ᓱᕐᕋᒍᓐᓇᕐᒪᒋᑦ ᐋᕿᒋᐊᕐᖓᖅᑕᐅᓯᒪᔪᒥᓂᖅᑎᒍᑦ ᐱᔾᔪᑎᓖᑦ, ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ ᓄᖃᐅᔾᔨᒐᔭᖅᑐᑦ 
ᕿᒥᕐᕈᒍᑎᑦ ᐱᕙᓪᓕᐊᓂᖏᓐᓂᒃ ᑭᓯᐊᓂ ᓄᓇᕗᑦᒥ ᐸᕐᓇᐃᔩᑦ ᕿᒥᕐᕈᒌᖅᓯᒪᓕᖅᐸᒋᑦ ᐊᑑᑎᒐᔭᕐᒪᑕ. 
 
ᖃᓄᑐᐃᓐᓇᖅ ᐊᐱᖁᑎᒃᓴᖃᕈᕕᑦ ᐅᖃᑦᑕᐃᓕᖏᓪᓗᑎᒃ ᐅᕙᓐᓄᑦ. 
 
ᑎᑎᕋᖅᑐᖅ, 

 
ᓯᑎᐊᐸᓂ ᐳᕆᔅᑯ, ᓯᕗᒧᐊᒃᑎᑦᓯᔨ 
ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦ 
 
ᐃᓚᒋᓕᐅᑦᑐᑦ ᑎᑎᖃᓄᑦ ᐃᓗᐊᓃᑦᑐᑦ 
 
cc ᑲᑎᒪᔨᕐᔪᐊᖅ ᐋᓐᑎ ᓯᑳᑦ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ 

ᓘᒃ ᑰᑎ, ᓯᕗᒧᐊᒃᑎᑦᓯᔨ, ᓄᓇᕗᑦᒥ ᐸᕐᓇᐃᔩᑦ 
ᐊᑎᖃᖃᑕᐅᔪᓕᒫᓪᓗ ᐱᒋᐊᓖᑦ 


